
祭舅氏文

作者：劉大櫆　清

本作品收錄於《續古文觀止》和《古文辭類纂》

維年月日，劉氏甥大櫆謹以清酌庶羞之奠，致祭於舅氏楊君稚棠先生之靈。

嗚呼舅氏！以君之毅然直方長者，而天乃絕其嗣續，使煢煢之孤魄，依於月山之址。櫆

不肖，未嘗學問，然君獨顧之而喜，謂能光劉氏之業者，其在斯人。吾未老耄，庶幾猶

及見之矣。嗚呼！孰知君之忽焉以歿，而不肖之零落無狀，今猶若此？尚饗！

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

